
Nekki k'orani ak'elikana insan

Stkilbi ts'its'a’'una: M. Levashova

Massa hiles ixhes des
Satis ii¢iin nazards tutulmayib
He pnia npopaxku



Si in yigsumulga sak'alauyn kitab Sileyman
peygambarne hak'ee vodun. In uvhuybi avalyle otcu
hasdilqame aazirilee hexxane mizelqa sak'ala'u.
Sitleyman Davud peygambarna Bat Sevaykena dix
vorna. Sileyman peygambar Izrailyna xhebir'esda
paccah 1xha.

In mang'un uvhuybi sale égeyid yiq-albanaasdi
mizelqa sak'alaunava fikir vobna. Sak'ala’ang 'us
yiqiyk'le yigsumul Sileymanin uvhuybi naxtidiy g'iyxhe,
sayib mang 'une uvhuybisda k'oraalla haag'vas
vukkiykin. Ine xilene kitabika si sos k'inna xheyib
yigsumul gatqasda imkan haa'a.



Sileyman peygambar yisdi erayle 6giyl yits'id'esde
asiree Izrailyna pagcah ixha. Mana Izrailyne
paccahna - Davud peygambarna dix ixha. Sileyman
peydgambar Izrailyna nekki k'orana ak'elynana
insan xhinne qivats'. Ine kitabne ts'ettiyne otk'unee,
sok'le ats'axhesin nengeyiy Sileymanis k'orana ak'el
vooxhe. Sileyman peyjambarna zamaana Izrailyne
insanaasinemee nekki yugna zamaana vuxha. Mana
dav'iybi desda, kar geednana zamaana vuxha.
Girging 'ule 6giyl mang'vee Allahne doyulyun nekki
karnan xav alya'a. Insanar mani xaaqa Allahis
1'badatbi ha'asiy q'urbanbi alylya'as abaylenbiniy.



Sileymane Allahike cus k'orana ak'el

hooqqga






S lleyman fironuka, Misirni pagg¢ahika, gohar
eyxhe. Mang'una yis hey'l. Mang'vee mana Davudni
Sahareeqa® giykekka. Cun saray, Rabbin xav, sayid
Iyerusalimni hiqiy-alladin cabirbi ali'1 ¢'ovepxhesmee
mana maa'ar ayxu.

! Davudna Sahar: lyerusalimne avaaliyne rayoneniy vob. Davudna

Saharva mangik'le, vuce Davud pag¢cahee avquva eyhe.

Mani yigbisilgamee xalq'in erbiseeqa q'urbanbi
adayli 1xha Rabbini doyil ali'in xav 1xha des.
Sileymanee dekkini q'anunbisis amal ha'u, mancgikad
cus Rabb nimee ikkiykiniy hagu. Mang'veeyid cikana
erbiseeqa q'urbanbi adi gyooxhan ha'a 1xha.
Erbisin xadin, Giveon eyheni sahareeniy vod, q'urban
gyuvk'asdimee paggah Sileyman maqga hayk'an. Mana
maga aring'a, aazir vuk'ulyniy q'urbanna gyooxhan
haa'ana. Mani xomde Giveonul Rabb Sileymanni
nik'eeqa ar.
Allahee eyhen:

- Hiqqge, hicoyiy vas ikkan, hicone vas hiles?



Sileymanee eyhen:

- Yigni g'ulus, yizdi dekkis, Davudus, mana
moattini yik'eka qorkura Yigni yaqqi'n alhaava,
Gu, badaldexha, hammase geed yugvalb1 ha'u.
G'iyniyni yigil taxtilqa gyu'arasda dix huvuyka, Gu
mang'unimee badaldexhay hagu, xabna yugvalla
hav'u. Ya Rabb yizda Allah, Gu Yigni g'uluke yizda
dek Davudni cigeegana paggah ha'u. Z1 usaxra vor,
zak'le ats'a des ha'asin-hidya'asin. Yigna g'ul -
Yigni milletni y1'q'nee vor, Gu g'ayx1'ni, geed xonni,
gotqr'-alatql’ ¢'avdexhesdi milletni y1'q'nee. Yigni
g'ulus Yigin millet vuk'lek 1kkesda, yugungike pisin
cura'asda k'orana ak'el hivle. Menni curayl Yigin
xadin millet savusse vuk'lek 1kkes axayee?

in Sileymane heqqiyn Xudavandays q'abil eyxhen.
Allahee mang'uk'le inaxiid eyhe: "Gu, yignimee
xiliyna 1'mir, var-dovlat, dusmanaasin hapt'ty heqqa
des, mangini cigee qotkuyn cura'as axasda ak'el
hivqu. Vas 1kkanan, Z1 ha'asin. Z1 vas hamanimee
k'orana ak'el hivles, valgame vak akarana 1xha

des, valer giyga vaka amq'arna ixhes des. Mancile
hexxada, gu Zake hideqqiyn - var-dovlatid, sohratid
Z1 vas hilesin. Yigni vaxtal gu xhinnena pagc¢ah ixhes
des. Yigna dek Davud xhinne, Gunar Yizdi yaqqi'n
horhulee, Yizdi q'anunbisil k'ir1 gyaqqi ¢is sik't
harakat he'ee, Z1 vas xiliyna 1'mir hivles".

inyaa'ar Sileyman mugur qixha, ats'axhen man nyak'
1xhay.

Mana Iyerusalimqa sak'i, Xudavandayka
mugavilenani q'utyeyini® 6giyl ulyorzul, gyoxhxhan
ha'an q'urbanbiyiy® amin-amanin q'urbanbi*
alya'a. Mancile giyga cuni higiy-allanbisis otxhun -
ulyodguy hele.

% Xudavandayka mugavilenani q'utye: Allahee ina q'utye he'eva
Misa peygambarik'le uvhu. Man Allah cune milletne y1'q'nee vor
eyhen isaratniy vod. Sileyman peygambaree Allahne doyilin xav
alya'asmee mana q'utye c¢adireniyxhee vooxhena. Mane q'utyee

g'ayebisdi ooad otk'unin Allahin hokumbiniy huvacenbu. 15

3 Gyoxhxhan ha'an q'urbanbi: in q'urbanbi bikirda gyoxhxhan ha'a
1xha, mancin higcud g'alyadagce 1xha des.
* 9min-amanin q'urbanbi: in q'urbanbi gyat'ang'a, mancin adin

cigab1 gyooxhan ha'a 1xha. Mansa ¢urud insanaasee otxhun.

Sileymane mahkame huvuna

ok'elikana q'arar

S a yigil q'oyre g'ahapk'in yedar abi pagcahni ogee
ulyoozaranbi. Manbisdi sang'ee eyhen:

- Ay yizda xarna! Si hayni xhunasseyka sa xaa'a
aaxva, mana xaanang'a z1 uxooxuyn. Xhebid'esdi yigil
mangile gqiyga mang'eeyid uxooxuyn. Si sacigeeniy
vob, saka hasucar xaa'ar desdaniy, si q'0yrecabniy
vob. Xamde mani xhunasseyna dix ces xabar devxha
nik'eenang'a horg¢'un gik'una. Sura xamde mana
oza giyxha alyarat'ana yizda dix, yigna gulluxciy
g'alirkhune gahil!



Mang'ee giyxhena mana ceni koksiysqa, cena
gik'unamee giyxhena yizdi koksiysqa. Z1 mic¢'eer
ozaqiyxhayng'a yizdi duxays kar oxhan ha'as, mana
zak'le qik'u avayki. Acux qixhang'a z1 mang'uka sayir
yugra ileekina, manke zak'le ats'axhen, mana yizda 19
dix desorva, z1 uxuna.
Seni xhunassee eyhen:

- De'es! Ina li¢'iirna - yizda dix, sena gik'una -
yignal
Ts'erring'ee 6c alyabat'a:

- De'es! Sena gik'una - yigna, l¢'lirna - yizda!
Pagcahni 6giyl manbise hamaxdin, hiccatbi ha'a
vuxha.

Paccahee eyhen:

- Vusdi sang'ee eyhe vod: "Yizda dix ti¢'lirra, yigna
gik'u", mansang'ee eyhe vod: "De'es! Yigna dix qik'u,
yizdamee ug¢'irra".

Manke pac¢cahee eyhen:
- Zasqa xincal alle.
Pagcahisqa xincal adaylen.
Paccahee ami'r haa'a: 21

- Gyarxe ui¢'idun usax q'oni cigeeqa, sa sura hile
ini xhunasseys, mansad - seni xhunasseys.

Uc'iirni duxayni yedin yik' gyoyxhan ceni usaxis,
mang'ee pacgcahik'le eyhen:

- Ay yizda xarna! Qile mang'isqa usax u¢'tidda!
Saccu gimek'a mana!

Mansang'emee eyhen:
- Ne z1, ne gu mana alyart'as des. Gyarxe mana!



Manke pac¢cahe q'arar hoolena:

- U¢'tidun usax ts'erriyni xhunasseysqa qile.
Gimek'a mana, mana mang'una yed vorna.
Paccahe huvuna q'arar g'avxhumee, girgine
izrailbisda hérmat mang'us geeb qooxhe. Qotkuyn
mahkamabi1 he'ecenva Allahee mang'us k'orana ak'el

huvu.

drabaasina Sevayna kralica

Sileymanisqa ayrele

evayni kralicayk'le Rabbike qabiyne Sileymanni

sohratni hak'ee g'ayxhi. Mana ayreelena mang'us
dagamin gidghinbi ha'as. Mana geer xanni
karvanika: gulyagbisika, g'izilika, giranni ekebisikad
gyats'iyni devabisikayiy ceni xoppanane insanaasika
Iyerusalimqa Sileymanisqa ar1. Vuk'leeni girgini
karni hak'ee gaf hav'u. Sileymane mang'ini girgini
gidghiniybisis cuvab gelen: maxdin dagamin
qidghiniy 1xha desxhe paggahisse cuvab geles
maxacen.

Sevayni kralicayk'le Sileymanna k'orana ak'elib,
vucee alya'uyn sarayid, sufraylin otxhuniybid,
mang'uni kumagceesin xaybid, nukaraasin
harakatbid, manbise alya'an tyulibid, ¢axirgerib,
Rabbini xaaqa gyoxhxhana'as adiyn q'urbanbid
g'acuyng'a mang'in nafas aqqaqqa.



Mang'ee pagcahik'le eyhen:

- Yizdi olkee yigni k'orani ak'eleni hak'ee,
isbisdi hak'ee eyhenbi1 qotkuda ooxhud. Ar1 yizdi
uleppisik'le g'acesmee, z1 mani cuvabbisilqga
inyammiseexhe desdiy. Zak'le g'acuyncini surangini
hak'ee zas yusan hi'1t desod. Yigna k'orana ak'el,
yigin var-dovlat zak'le g'ayxhincile hexxada vod. 27
Baxtivararib yigin insanar! Baxtivararib yigin
kumagcer, nenbiyiy hammase yigni 6giyl ulyoozar,
yigna ak'elikana gaf g'iviyxhe! Allahis, yigni Rabbis
sukur vuxhena, gu ikkiykin, Izrailyni taxtilqa gyu'ar
ha'uyl-alla. Rebbis hammase Izrail vukkiykinil-alla,
adalatiy gopkuvalla vuxhecenva vake pag¢g¢ah ha'u.

Mang'ee pagcahis payis yoq'ne tonule hexxan g'izil,
geed curabiskan gulyagbi, sayid giranin ekebi1 adi
1xha. Mang'ee Sileyman paggahis adiynmeen gulyagbi
mankilygamee savacad adi desdiy.



Sileyman pagcahee vucee huvuyngile hexxadad,
Sevayni kralicays hicoyiy ikkiykin, qidiykkin helen.
Mangcile qiyga mana ceni insanaasisqa, ceni 6lkaylqa
siyk'al.

Sileyman peygambarin sabara k'oran

uvhuybi



Yisdi kitabni q'od'esdi cuzeeqa si Sileyman idaagin
sabara uvhuybi sa'u. Sileyman peygambarin k'oran
uvhuybinan kitab, Allahni muq'addas kitabbigsin

sa vodun. Mangee 1'mrene hak'ee xatta kar otk'un,
masalan, xizanne, var-dovlatne, usaxar qopkuba xap
qav'uyni hak'ee. Mane kitabena ts'eppiyna q'omana
fikir - k'orana ak'el, hikmat vobna. Manab Allahna
vob. Dyunye iyxhanang'a Mang 'vee k'orane ak’elika
itxhin, hamaxtibub mana girgine kareeqa iviysirna.
Dyunyeylin girgin kar mangine q'anunbisis sik't vod.
Insanaase qotkuyn harakat ha'ang'a, qopkuna 1'mi'r
vukkeekang'a, man manbise k'orane ak'elika harakat
ha'ava Allahne yeqqi'n alhava eyhen vodun.

Hikmot

Hikmatilga hirxhilyna,

K'orana ak'el avaykina insan nimee baxtivariy!
Manciken xayir gumusule geed vod,

In g'azanc moattine g'izilile q'iymatika vod.
Mana giranne ekebisileb giranba vob,

Mangcika vas 1kkanan nencad kar sa aqqas dexhe.
Mangine sagne xilen xiliyna 1'mi'r,

Solne xilenid var-dovlatiy sohrat hele i1xha.
Mangin yagbi q'abiledaxhenbi vod,

Girgin yagb1 amin-amaninbi® vod.
At'ipq'1'nibisdimee mana 1'mrena yivobna,

Mangike it'umba alyt'ipq'ininbi nimee baxtivarariy!
Rabbee dyunye hikmatika itxhin,

K'orane ak'elika xayb1 hi'y,
Ats'aalika k'oralybisence xhyan alqavhu,

Xaybisence ciy gyuari'l.

® O9min-amaninbi: yigsumul in cuvab "niibahi'nb1" vod.

Is
Sirkayn silibisik, kumayn uleppisik ha'an,
Tambalee is hooleng'uk ha'a.
&
Yats desdang'a axur mattiba vooxhe,
Yugun g'ikid yatsbisde taq'atinxhe helen.
&
Tambale ezang'a ezu des,
Sa'anang'ad avayki des.
&
Tambalne ekinence
G'anmazne t'imilligence 1lgec'u.
G'acuyn girgin sura zazaanid alyat'u,
Magaanid aqq, cabirbid hi'gatkirid.
Mangika ilyakki fikir opxhun,
Mangike 1'brat alyat'u:
Sik'irra qorku mirg he'ee,
G'el-xil hotku g'alirxhvee,
Kasibiyvalla soygunciy xhinne,
Ehtiyaccib g'uldur xhinne sayangaba ooqa
hophur ables.

Cuvabbi

Noaxiid gadiy uvhuyncin ¢'ik'ayn xhinne g'ats'aykvan,

K'orani ak'elika uvhuynginid yug ga'a.
&
Ghal si'ina geer axhvas,
Sidi'inar ek'ra haq'varas.
&
Cigal uvhuyn cuvab,
Gumusni g'abilni g'izileni eceesik akar.
&
Noxiidiy osake ts'a eyxhe,
Giybatnang'ukeb g'almag'al vooxhe.
&
T'ap'anedin itv xhinne uftanna yuse,
Canas yugba, r1'hi's ittuba.
&
Glvenana miz 1'mrena yiv vobna,
Horarlynancinid yik' haq'vara'an.

Hambaziyvalla

Sa¢'uvkiy desda qit'ipk'inna xtvs,
Sa¢'uvkiynane otxhun-ulyodguyle ittuba vob.
&
Hambaz 1kkanang'vee gal yik'elivxanaa'ana,
Yik'el qavaalya'ang'vee hambaz agval ha'ana.
&
Hambazis hammase 1kkiykanna,
Cocur dagamne yigis iyxhanna.

Hambazin yik' aliq'ali'iy,
Dusmanne geedne ubbabisile yugun vodun.
&
Xil hudyoolena dagamne yigil
Qiciyne siliykiy k'aane g'elik akar.
&
Dusman missiraxhe oxhanasin hele,
Xhyan 1kkanxhe ulyogasin hele.
Maxtid gu mang'us nas qa'a,
Yigna yugvallab Rabbee savak'alaa'as.

Sabir

Qoal avgas daxana insan,
Cabirbr higatkirni saharik akar.
&
Gucnang'ule sabirnana yugra,
Saharbi alyat'ang'uler vuc agqaqgana yugra.
&
Qoalnang'vee g'almag'al haa'a,
Sabirnang'vee ¢'av ha'a.
&
Bac'aree gol zaraba g'aagva,
dk'elikang'un r1'h tsimis gexhen des.
&
Paccahnab fikir sabirnang'vee badal haa'ana,
ittune mizen bark'ub g'iivana qaa'ana.



Var-dovlat

Var-dovlatilga umudeepxhaynbi k'yoogesinbi,
Qopkiynbib t'et'-t'ele g'ayhene yivaasik akaraba
vuxhes.

&

Hormat gumusuleyiy-g'izilile geeb vukkiykne,
Yugun doyud xanne var-dovlatile geed ikkiykne.

Karnanayiy kar desda sana-sang'uk akar -
Q'oyursanar Rabbee ipxhin.

&

Xoatta kar ha'asva gucar gu gimek'a. 43
dKk'elika ixhe, mani fikrele 1lgec'e.

Var-dovlat ul gyapxasse desxhesin,

Q'acir xhinne xilib1 aaq1 xaybiseeqa alixasin.
&

Karnanbisisqa hamaxtd q'60,

con kar axtini barugbisika alyav'una g'alaniyxan.
&

Kar kilydanang'uka gucub ki'lybava g'imesse,
Kasibrava mahkamee himesse.

Rabb alikkas manbisil-alla,

Manbi g'yootuynbi, hivsuynbi Rabbee 1'mreke
haa'as.






Xizan

Miihibbatika xhinakin ala otxhuniy,
Qalika bogayn curu otxhuniyle yugda vod.
&
Yugna xhunasse adamiyn tac vodun,
Tesser ha'anar vuk'arne bark'uk akar.
&
Xaviy var-dovlat dekkina miras vobna,
dk'elikana xhunasser Rabbikena.
&
Sic'eekvane xhunasseyka sa xaa axvasse, 45
Daxayne vuttul axvee yugda eyxhe.
&
Tsimisna ¢oc - alyapt'as dyooxhene g'alayk akar,
Aldapxhiniybid - akkalne rizayk.
&
Ts'eppacab usaxik'le gopkuna yaq' haagve,
Q'asvaleyir mana mancile sak'alas des.

